[bookmark: _Hlk63073284]Thulaganyo ya Thuso ya Kalafo vs Pholisi ya Inšorense ya Boitekanelo - Pharologano ke eng, le gore ke efe e e ntshiametseng?
Ketapele/Matseno
Gore o tlhopha thulaganyo ya thuso ya kalafo kgotsa pholisi ya inšorense ya boitekanelo, go tla ikaega ka mokgwatshelo wa gago, ditlhokwa tsa gago le tekanyetsokabo ya gago. Ditshenyegelo gareng ga dilo tse pedi tse di tla farologana gonne dikungo di aba ditirelo le dithuso tse di farologaneng. Sedirisiwa se se tla go tlamela ka tshedimosetso ya ditlhopho tse ka bobedi, gore go kgone go dira tshwetso ka kutlwisiso mo go tsona.  
Go botlhokwa go itse gore ke melao efe e e dirang mo dikungong tse le gore ke mekgatlho efe e e diragatsang melao e. 
· Dithulaganyo tsa thuso ya kalafo di dira fela ka Molao wa Dithulaganyo tsa Kalafo (wa No. ya 131 wa 1998) (Molao wa Dithulaganyo tsa Kalafo), o o diragadiwang ke Lekgotla la Dithulaganyo tsa Kalafo (CMS). 
· Go tshwara badirisi sentle, ditlamoinšorense tsa boitekanelo tse e seng tsa botshelo di ka ga Molao wa Inšorense ya Pakakhutshwane (No. 53 wa 1998) mme Ditlamoinšorense tsa boitekanelo tsa botshelo di ka ga Molao wa Inšorense ya Pakatelele (wa No. ya 52 wa 1998), jaaka go le maleba, ke melao e e diragadiwang ke Bothati jwa Maitshwaro a Lephata la Matlotlo (FSCA). 
· Ditlamoinšorense tsa boitekanelo tse e seng tsa botshelo le tsa botshelo le tsona di ka ga Molao wa Inšorense (wa No. ya 18 wa 2017), o e leng molao o o rotloetsang kgonego ya matlotlo mme o diragadiwa ke Bothati jwa Tlhokomelo (PA)  (karolo ya Banka ya Aforikaborwa ya Rasefe (SARB)). 
Tlhokomela: Inšorense ya pakakhutshwane e kaiwa jaanong e le inšorense e e seng ya botshelo, fa inšorense ya pakatelele e itsiwe jaanong e le inšorense ya botshelo. 
Ka molao, dithulaganyo tsa thuso ya kalafo ga di a tshwanela go tlhopholola batho ka tsela e e sa siamang mo tlamelong ya tlhokomelo ya boitekanelo le tshireletso ya ditshenyegelo tsa kalafo go ya ka lotso, dingwaga, bong, kemo ya lenyalo, tshimologo ya morafe kgotsa ya loago, semelo sa bong, boimana, bogolo kgotsa maemo a boitekanelo. Ditlhokego tse di tshwanang tse di thibelang tlhophololo e e sa siamang di a dira mo dipholising tsa inšorense ya boitekanelo.
Go na le banna le seabe ba ba farologaneng ba o tshwanetseng go ba tlhokomela. Thulaganyo ya thuso ya kalafo (mo ntlheng e thuso ya kalafo) kgotsa setlamoinšorense/motlamedi wa kungo (mo ntlheng e pholisi ya inšorense ya boitekanelo) kwa bofelong maikarabelo a sona ke go go sireletsa mo ditshenyegelong tsa kalafo kgotsa go duela bokanakang  jo go dumalanweng ka jone go ya ka konteraka ya inšorense. Mogakolodi yo o dumeletsweng wa matlotlo a ka go thusa go tlhopha kungo ya matlotlo e e siametseng ditlhoko tsa gago tsa kalafo le boitekanelo le tekanyetsokabo - batho ba ba laolwa gape ke FSCA, fela ka molao o o farologaneng, o e leng Molao wa Ditirelo tsa Kgakololo le Tsereganyo tsa Matlotlo (wa No. ya 37 wa 2002). Batlamedi ba kungo ba dumeletswe go rekisa dikungo tsa bona tsa matlotlo le ditirelo ka bagakolodi ba matlotlo kgotsa ka tlhamalalo ka dithekiso ka mogala kgotsa inthanete.
Fa o bona kgakololo ya matlotlo, gatelela gore mogakolodi a go tlamele ka dintlha tsa dituelo, tshenyegelo le se se akareditsweng/se se sa akarediwang mo tshireletsong. Go bona tshedimosetso go ya pele ka ga seabe sa mogakolodi wa matlotlo etela www.fscamymoney.co.za  
Lenane la ditlhaloso le teng kwa bokhutlong jwa sedirisiwa ka maikemisetso a kaelo. Lenanefoko le le tla go thusa go tlhaloganya mareo a a thekinikale a a amanang le thuso ya kalafo le inšorense ya boitekanelo. 


Tsebe ya Diteng
1. Thulaganyo ya thuso ya kalafo ke eng?
2. Inšorense ya boitekanelo ke eng?
3. Pharologano gareng ga thulaganyo ya thuso ya kalafo le inšorense ya boitekanelo
4. Dipotso tse di bodiwang gangwe le gape - Dithulaganyo tsa thuso ya kalafo 
5. Dipotso tse di bodiwang gangwe le gape - Inšorense ya boitekanelo  
6. Ke tlhopha jang gareng ga thulaganyo ya thuso ya kalafo kgotsa pholisi ya inšorense ya boitekanelo?
7. Ka moo go diriwang ngongorego kgatlhanong le thulaganyo ya thuso ya kalafo ka teng 
8. Ka moo go diriwang ngongorego kgatlhanong le setlamoinšorense sa boitekanelo 
9. Ditntlha tsa kgolagano tse di botlhokwa 

1. Thulaganyo ya thuso ya kalafo ke eng?
Thulaganyo ya thuso ya kalafo e go thusa go duela ditlhoko tsa gago tsa tlhomokelo ya boitekanelo, tse di jaaka ditshenyegelo tsa kalafo tse di amanang le diketelo tsa kwa ngakeng, baoki, karo, ditiro tsa meno, bongaka jwa matlho, melemo le go robadiwa kwa bookelong fa go tlhokega. Thulaganyo ya thuso ya kalafo ka gale e tlamela melemo e mentsi go feta inšorense ya boitekanelo.
Dithulaganyo tsa thuso ya kalafo ga se mekgatlho "e e dirang poelo". Ga di na batsholadišere kgotsa go duela dikarolelo tse di tswang mo dipoelong tse di dirilweng. Dithulaganyo tsa thuso ya kalafo di teng go thusa maloko a tsona ka matlotlo otlhe a kgobokanngwa le go sirelediwa gore a dirisediwe go duela ditopotuelo go ya ka melao ya dithulaganyo le go netefatsa gore maloko otlhe a tlhokomelwa ka go lekalekana le ka tshiamo (go ya ka ditlhopho tsa ona tsa thulaganyo ya thuso). Ditshalelo tsotlhe ("dipoelo" tsa ngwaga o o fetileng) di beeletswa mo boemong jwa maloko a a tsenetseng thulaganyo ya thuso ya kalafo, go ya ka molao. 
Maloko a a mo thulaganyong ya thuso ya kalafo a a ntshang dikabelo (dituelo tsa kgwedi le kgwedi) mme a amogele tshireletso ya kalafo go ya ka melao ya thulaganyo. Dithulaganyo tsotlhe tsa thuso ya kalafo di tshwanetse go tlamela Palotlase ya Dithuso tse di Beilweng, tse go buisanwang ka tsona mo sedirisiweng se moragonyana.
Go na le mefuta e le mebedi ya dithulaganyo tsa thuso ya kalafo, yona ke, dithulaganyo tse di bulegileng le tse di tswalegileng (lekanyeditsweng). Motho mongwe le mongwe a ka tsenela thulaganyo e e bulegileng, fela dithulaganyo tse di tswalegileng ke tsa badiri, ditlhopha tse di totobetseng tsa bathapi, kgotsa botokololo jwa porofešene e e totobetseng , intaseteri ,mokgatlho kgotsa kgolagano. 
Dithulaganyo tsotlhe tsa thuso ya kalafo mo Aforikaborwa di dira go ya ka Molao wa Dithulaganyo tsa Kalafo (Molao wa No. ya 131 wa 1998) mme di laolwa ke Lekgotla la Dithulaganyo tsa Kalafo (CMS). 
Dithulaganyo tsa thuso ya kalafo di ka ga metheo e meraro e e tshwanang e le nosi jaaka go supilwe mo Molaong wa Dithulaganyo tsa Kalafo ka tsela e e latelang:
1.1. [bookmark: _Hlk63073910]Kwadiso e e bulegileng
Dithulaganyo tsotlhe tse di kwadisitsweng tse di bulegileng tsa thuso ya kalafo di tshwanetse go letlelela motho mongwe le mongwe go tsenela thulaganyo. Ga di a tshwanela go tlhopholola motho mongwe le mongwe yo o batlang go tsenela thulaganyo mme a ka kgona go duela dikabelo tsa botokololo tsa kgwedi le kgwedi. Thulaganyo e e kwadisitsweng ya thuso ya kalafo ka jalo ga ya tshwanela go ganela kopo. Le fa dithulaganyo tsa thuso ya kalafo di kwadisa motho mongwe le mongwe, di ka tsenya dipakatetelo go maloko a maša le/kgotsa baikaegi ba ona fa ba tsenela thulaganyo ya thuso ya kalafo. Dipakatetelo di ikaegile ka bokanakang jwa nako jo mokopi e nnileng leloko la thulaganyo ya thuso ya kalafo ka lona ka nako e a tsenelang thulaganyo e ntšhwa ka yona. Go na le mefuta e le mebedi ya dipakatetelo:
· Pakatetelo ya kakaretso e e fitlhang ka dikgwedi di le tharo, e e tsenngwang fa go fetolwa gareng ga dithulaganyo tsa thuso ya kalafo. Ka nako ya pakatetelo, maloko a tshwanetse go duela dikabelo tsa ona tsa ka gale tsa kgwedi le kgwedi fela ga ba tshwanelwa ke go lopa dithuso dingwe le dingwe ka nako ya pakatetelo, kwa ntle ga fa mo dintlheng go na le phapogo e e dirang mo Palotlaseng ya Dithuso tse di Beilweng.  
· Pakatetelo e e ka ga Mabaka e e fitlhang go dikgwedi di le 12. Ka nako ya paka e, maloko a tshwanetse go duela dikabelo tsa ona tsa ka gale tsa kgwedi nngwe le nngwe. Maemo mangwe le mangwe a a neng a le teng pele a boitekanelo (jaaka go supilwe ka nako ya kopo) ga a kitla a akarediwa mme ditshenyegelo tsotlhe tsa kalafo tse di tsamaelanang le ona ka nako ya paka e ya dikgwedi di le 12 di tla tswa mo dikgetsing tsa leloko, kwa ntle ga gore fa phapogo ya Palotlase ya Dithuso tse Di Beilweng e dirang teng. 
Botsa mogakolodi wa gago wa matlotlo ke dipakatetelo dife tse di dirang fa o tlhopha thulaganyo e e rileng ya thuso ya kalafo. 
Dithulaganyo tsa thuso ya kalafo di ka tlhopha gape go duedisa kotlhao ya go tsenela thari. Kotlhao ya go tsenela thari ke tuelo ya kotlhao e thulaganyo ya thuso ya kalafo e e duedisang motho mongwe le mongwe yo o tsenelang thulaganyo ya kalafo a le dingwaga di le 35 le go feta, gonne motho yoo o tsenela thulaganyo thari mo botshelong mo a ka ratang go nna le ditlhoko tse di tlhotlhwa godimo tsa kalafo.
1.2. [bookmark: _Hlk63072502]Palotlase ya Dithuso tse di Beilweng

Palotlase ya Dithuso tse di Beilweng, e gape e itsiweng e le diPMB, ke setlhopha tsa dithuso tse di tlhalositswweng tse maloko otlhe a dithulaganyo tsa thuso ya kalafo a nang le phitlhelelo ya palotlase e e rileng ya ditirelo tsa boitekanelo, go sa kgathalesege tlhopho ya thuso e a e tlhophileng. Maikaelelo ke go tlamela batho ka tlhokomelo e e tswelelang go tokafatsa boitekanelo le tshiamo ya bona le go dira tlhokomelo ya boitekanelo go re e kgonege. 

Sekai:
 “Felicity o tsenetse thulaganyo ya thuso ya kalafo lekgetlho la ntlha, o tlhoka go bona mosaekholoji. O batla go itse gore thuso ya gagwe ya kalafo e tla duela tirelo e bokae. 
Thulaganyo ya thuso ya kalafo e tla duela tirelo morago ga dikgwedi di le tharo fa pakatetelo e sena go fela, fa maemo e le PMB.” 

Palotlase ya Dithuso tse di Beilweng ke ntlha ya Molao wa Dithuso tsa Kalafo, go ya ka moo dithulaganyo tsa thuso ya kalafo di tshwanetseng go duela ditshenyegelo tse di amanang le ponobolwetse, kalafo, le tlhokomelo ya:[footnoteRef:1]  [1:  Palotlase Dithuso tsotlhe tse di beilweng e tshwanetse go duelwa ke dithulaganyo tsa thuso ya kalafo. Fela, bokanakang jwa yona bo ka ga melao ya thulaganyo, melemo e e boletsweng le mananeo a a neelang ka dintlha tsa melemo. Fa thulaganyo ya gago e thapa motlamedi wa tirelo yo o tlhophilweng, mme o ithaopa go dirisa motlamedi yo mongwe, thulaganyo ya gago e ka tlhopha go se duele pharologano gareng ga ditshenyegelo le e e ka bong e e duetse fa o ne o dirisitse motlamedi wa yona wa tirelo yo e mo tlhophileng.] 

· maemo mangwe le mangwe a kalafo ya tshoganyetso; 
· Setlhopha se se lekanyeditsweng sa maemo a 271 a kalafo; le
· Malwetse a 25 a a sa foleng. 

Thulaganyo ya gago ya thuso ya kalafo e tla go tlamela ka lenaneo la malwetse le malwetse a a sa foleng a e a sireletsang pele ga o tsenela thulaganyo. O tla tlamelwa gape ka tshedimosetso ya batlamedi ba ba tlhophilweng ba tirelo, melemo e e bonwang kwa dikhemiseng le kwa mabentleng a mangwe a boitekanelo le melemo e e tla sirelediwang. 

Thulaganyo e e kwadisitsweng ya thuso ya kalafo ga e na go se akaretse bolwetse jo bo sa bonwang kgotsa bo sa alafiwa mo dikgweding di le 12 pele ga go dira kopo ya go tsenela thulaganyo. Sekai, fa moamogelatshiamelo a tshwarwa ke HIV morago ga dikgwedi di le tharo tsa pakatetelo ya kakaretso, thulaganyo e tshwanetse go duela ditshenyegelo tse di amanang le mogare.

Fa thulaganyo e tsentse go se akarediwe ga dikgwedi di le tharo ga bolwetse mme paka ya dikgwedi di le tharo ya khutla, thulaganyo e tshwanetse go sireletsa bolwetse, go ya ka tlhopho ya thuso ya tlhopho ya ngwaga e e totobetseng ya thuso.

1.3. Kelo ya setšhaba

Dithulaganyo tse di kwadisitsweng tsa thuso ya kalafo ga di a letlelelwa go duedisa maloko dikabelo tse di farologaneng tsa thulaganyo e e tshwanang, kwa ntle ga gore dikabelo tseo di ka ga maemo a lotseno lwa mokopi le/kgotsa palo ya baikaegi. Ka mafoko a mangwe, batho ba ba nang le lotseno lo lo kwa tlase ba ka duela kabelo e nnye ya kgwedi le kgwedi ya botokololo go se tshwane le bao ba lotseno lo lo kwa godimo, mme thulaganyo e ka duedisa lelokolegolo kwa tlase ka motho fa a na le baikaegi. 




2. [bookmark: _Hlk63074127]Inšorense ya boitekanelo ke eng?
Pholisi ya inšorense ya boitekanelo ke mofuta wa konteraka ya inšorense gareng ga setlamoinšorense le motsholapholisi (e e bidiwang pholisi ya inšorense). Motsholapholisi o solofetsa go duela porimiamo mme setlamoinšorense se solofetsa go tlamela dithuso tsa pholisi fa tiragalo e e sa rerwang kgotsa e e sa itsiweng ya boitekanelo (jaaka go kailwe mo konterakeng) e diragala. 
[bookmark: _Hlk77086345]Pholisi ya inšorense e se duele ditshenyegelo tsa kalafo kgotsa ditshenyegelo kgotsa ditirelo tse di laolwang ke Molao wa Dithulaganyo tsa Kalafo, 1998 (Molao No. 131 wa 1998). Inšorense ya boitekanelo e ka nna ya mofuta wa pholisi ya inšorense ya pakakhutshwane (e e seng ya botshelo) kgotsa pholisi ya inšorense ya pakatelele (ya botshelo).  
[bookmark: _Hlk64857739]Thuso e ka nna madi a a sa fetogeng ka letsatsi, kgotsa tuelo ya madintsi. e duelwa ka gale ka tlhamalalo go motsholapholisi go na le gore e duelwe motlamedi wa tirelo ya tlhokomelo ya kalafo. Fela, go ka diriwa dithulaganyo mo dintlheng tse di rileng go duela motlamedi wa tlhokomelo ya boitekanelo ka tlhamalalo. Ditlamoinšorense tsa boitekanelo di dumeletswe go dira kgwebo ya inšorense mme ke tsa batsholašere mme ke dikgwebo tse di dirang poelo. 
Mefuta ya dipholisi tsa inšorense ya boitekanelo tsa pakakhutshwane (tse e seng tsa botshelo) ke:
· Tshireletso e e seng ya tshenyegelo ya kalafo, ka ntlha ya go robala kwa bookelong (pholisi ya go robadiwa kwa bookelong)
· Tlhaelo ya tshenyegelo ya Kalafo (pholisi ya inšorense ya tlhaelo)
· Kalafo le go dira diteko tsa HIV, Aids, lohuba, le malaria
· Inšorense ya maeto a boditšhaba
· [bookmark: _Hlk66726782]Phaloso ya tshoganyetso ya kalafo kgotsa dipalangwa
Mefuta ya dipholisi tsa inšorense ya boitekanelo tsa pakatelele (botshelo) ke: 
· Tshireletso e e seng ya tshenyegelo ya kalafo ka ntlha ya go robadiwa kwa bookelong, e e abang madintsi a a duelwang letsatsi lengwe le lengwe le motho yo o sireleditsweng a robetseng kwa bookelong ka lona, gape maikaelelo a yona ke go duela, gareng ga dilo tse dingwe, tatlhegelo ya lotseno ka ntlha ya go robadiwa kwa bookelong.  
· Tlhokomelo ya ba ba bokoa
· Kalafo le go dira diteko tsa HIV, Aids, lohuba, le malaria
· Phaloso ya tshoganyetso ya kalafo kgotsa dipalangwa

Inšorense ya boitekanelo e e ka ga metheo e meraro e e tshwanang e le nosi ka tsela e e latelang:
2.1. [bookmark: _Hlk77087182]Melao ya ditlamoinšorense tsa dipholisi tsa inšorense ya  boitekanelo
Dipholisi tsa inšonrense ya boitekanelo di ka se duele ditshenyegelo tsa kalafo tse di jaaka diketelo tsa kwa dingakeng, melato ya bookelo kgotsa ditshenyegelo dingwe le dingwe kgotsa ditirelo tse di laolwang ka Molao wa Dithulaganyo tsa Kalafo.
Go na le fela diphapogo di le mmalwa mo molaong o o fa godimo. Diphapogo tse di dira mo mefuteng e e latelang ya dipholisi tsa inšorense:
· Pholisi ya inšorense ya pakakhutshwane ya tshireletso ya tlhaelo (e gape e itsegeng e le tshireletso ya tlhaelo ya tshenyegelo ya kalafo)
· Kalafo le go dira diteko tsa HIV, Aids, lohuba, le malaria
· Inšorense ya maeto a boditšhaba
· Phaloso ya tshoganyetso ya kalafo kgotsa dipalangwa
· Tlhokomelo ya ba ba bokoa
Melao e e latelang e dira mo dipholising tsotlhe tsa inšorense ya boitekanelo go sa akarediwa inšorense ya maeto a boditšhaba, phaloso ya kalafo le tlhokomelo ya ba ba bokoa, e e leng tshireletso ya gap, tshireletso ya tshenyegelo e e seng ya kalafo ka ntlha ya go robadiwa kwa bookelong, kgotsa tshireletso ya kalafo le go dira diteko tsa HIV, Aids, lohuba le malaria: 
· E tshwanetse go lekanyediwa ka setlhopha. 
· Ga e tshwanela go tlhopholola motsholapholisi ka lotso, dingwaga, bong, kemo ya lenyalo, tshimologo ya morafe kgotsa loago, semelo sa bong, boimana, bogole, maemo a boitekanelo kgotsa ka lebaka lengwe le lengwe. 
· Setlamoinšorense ga se a tshwanela go gana go tsena mo dikonterakeng tsa dipholisi tse le ba e tla nnang batsholadipholisi, kwa ntle ga gore motsholapholisi o kile a dira bobodu jo bo amanang le inšorense. 
Molao o o latelang o dira mo dipholising tsotlhe tsa boitekanelo kwa ntle ga tshireletso ya Inšorense ya pakakhutshwane ya tshireletso ya tlhaelo:
· Setlamoinšorense ga se kitla se tlhoka gore motsholapholisi kgotsa motho yo o sireleditsweng go nna leloko la thulaganyo ya thuso ya kalafo.

2.2. Dipakatetelo tsa inšorense ya boitekanelo 
Pholisi ya inšorense ya boitekanelo e e tlamelang tshireletso ya pakakhutshwane ya tlhaelo; tshireletso ya tshenyegelo e e seng ya kalafo ka ntlha ya go robadiwa kwa bookelong; kgotsa tshireletso ya go dira diteko le kalafo ya HIV, Aids, lohuba, le malaria, e ka tlamela:
· Pakatetelo ya kakaretso ya go fitlha ka dikgwedi di le 3; le
· Pakatetelo e e ka ga maemo le/kgotsa maemo a a neng a le teng pele ya go fitlha go dikgwedi di le 12.
Ka dipholisi tse tsa inšorense ya boitekanelo, go na le ditlhokego tse di rileng tse di amanang le dipakatetelo tse setlamoinšorense se tshwanetseng go di obamela.
[bookmark: _Hlk80252163]
Setlamoinšorense se ka tsenya pakatetelo ya maemo a a totobetseng mo pholising ya motsholapholisi ya inšorense ya boitekanelo, fa motsholapholisi yoo:
· a ne a na le pholisi e nngwe ya inšorense ya boitekanelo dikgwedi di le tharo pele ga a tsenela pholisi e 'ntšhwa' ya inšorense ya boitekanelo e e nang le dithuso tse di tshwanang; le
· a ne a feditse pakatetelo ya maemo a a totobetseng a pholisi eo ya boitekanelo.
Go ya pele, pakatetelo ya motsholapholisi ka pholisi ya pele ya boitekanelo mo dipholising tse di boletsweng di sa khutla ka nako e motsholapholisi a yang kwa pholising e ntšhwa (ka dithuso tse di tshwanang thata), setlamoinšorense sa pholisi e ntšhwa ya inšorense ya boitekanelo se ka tsenya fela pakatetelo e e lekanang le eo e e setseng mo pholising eo ya maloba.
2.3	Ditlhokego tsa tshenolo fa o neelana ka pholisi ya inšorense ya boitekanelo
Setlamoinšorense se tshwanetse go obamela ditlhokego tse di latelang tsa tshenolo tsa dipholisi tsotlhe tsa inšorense ya boitekanelo go sa akarediwa inšorense ya maeto a boditšhaba, phaloso ya kalafo le tlhokomelo ya ba ba bokoa, e e leng tshireletso ya pakakhutshwane ya tlhaelo, tshireletso ya tshenyegelo e e seng ya kalafo ka ntlha go robadiwa kwa bookelong, kgotsa pholisi e e tlamelang tshireletso ya go dira diteko le kalafo ya HIV, Aids, lohuba, le malaria: 
· se tlhole kakanyo ya gore se nna mo boemong jwa totokololo jwa thulaganyo ya kalafo. 
· Setlamoinšorense, sa pholisi ya inšorense ya boitekanelo se se sireletsang tshireletso ya tshenyegelo e e seng ya kalafo ka ntlha ya go robadiwa kwa bookelong, se ka se tlhole kakanyo ya gore se go sireletsa ditshenyegelo tsa kalafo. 


3. [bookmark: _Hlk63074257]Pharologano gareng ga thulaganyo ya thuso kalafo le pholisi ya inšorense ya boitekanelo
Lenaneo le le fa tlase le bolela dipharologano gareng ga dithulaganyo tsa thuso ya kalafo le inšorense ya boitekanelo. 
	THULAGANYO YA THUSO YA KALAFO
	INŠORENSE YA BOITEKANELO 

	`Ga go na botlalogolo jwa dingwaga tsa tsenelo (ga go na tlhophololo). 

	Kwadiso e e bulegileng - dithulaganyo tse di bulegileng tsa thuso ya kalafo ga di a tshwanela go ganela botokololo.
	Botokololo bo ka ganelwa ka ntlha ya porofaele ya gago e e kotsi fa setlamoinšorense se tlhopha go dira jalo.

	Kelo ya setšhaba:
· Maloko otlhe a duela kabelo e e tshwanang go ya ka tlhopho/thulaganyo e e tlhophilweng le palo ya maloko (bogolo jwa lelapa). Diporimiamo di tlhomamisiwa mo pakaneng e e tlhophilweng ya thuso mme gape e ka nna ka ga lotseno gape ka ga palo ya baikaegi. 
· Kabelo ya poromiamo e e lekanang go maloko a kotsi e e kwa godimo le e e kwa tlase.
	Diporimiamo di lekanyediwa ka kotsi, dingwe ka bongwe mme dingwe ka setlhopha. Se se ikaegile ka melawana e e mo molaong.

Mo pholising ya inšorense ya pakakhutshwane ya tshireletso ya tlhaelo ka ntlha ya go robadiwa kwa bookelong, go dira diteko le kalafo ya HIV, Aids, lohuba le malaria, porimiamo e tla tlhomamisiwa ke setlhopha se motsholapholisi e leng karolo ya sona. Go tshwana le dithulaganyo tsa kalafo mo mefuteng e ya tshireletso maloko otlhe (go sa kgathalesege dingwaga, bong, lotseno, jj) a duela porimiamo e e tshwanang ya dithuso tse di tshwanang. 
 
Mo dikungong tse di abang inšorense ya maeto a Boditšhaba, pholoso ya Kalafo ya tshoganyetso kgotsa dipalangwa kgotsa Tlhokomelo ya ba ba Bokoa, porimiamo e tla tlhomamisiwa ke porofaele ya kotsi ya motsholapholisi. 

Setlamoinšorense se ka tlhoka gore motsholapholisi yo o tsenang mo pholising ya inšorense ya boitekanelo morago ga dingwaga tse di totobetseng a duele porimiamo e e kwa godimo go feta ya motsholapholisi o o tseneng mo konterakeng ka dingwaga a le monnye, kwa ntle ga gore porimiamo e e kwa godimo e duelwa ke batsholapholisi botlhe ba ba nang le dingwaga tse di tshwanang.


	E amogetse ke bogolo jwa maokelo a poraefete (tlhopho le tshoganyetso) go ikaegile ka pakana ya thuso ya thulaganyo e e tlhophileng (tumelelo pele e tla tlhokega).
	Ga e sireletse tshireletso ya kalafo kgotsa ditshenyegelo tsa bookelo; ka gale e tlamela madintsi kgotsa bokanakang jwa Ranta ka letsatsi (e lekanyeditswe ka bokanakang jo bo beilweng ka molao) mo bokanakang jwa malatsi a motsholapholisi a le kwa bookelong ka ona.


	Melao ya thulaganyo ya tlhopho e e totobetseng ya thuso e tla supa bogolo jwa dithuso tsa maemo a a sa Bewang a Palotlase ya Dithuso.  Ditekanyetso tsa mekgwatsamaiso/didirisiwa tse di rileng (sk. dithuso tsa dingaka tsa matlho le tsa dikarolo tsa mmele tsa maitirelo) di tla supiwa mo melaong ya thulagani ya pakana e e totobetseng ya thuso e e tlhophilweng mo ngwageng wa thuso e e totobetseng.
	Thuso ke palo e e sa fetogeng ya madi e e badiwang ka letsatsi, kgotsa madintsi a a duelwang fa tiragalo e e totobaditsweng e diragala (sk. fa go tlhagelela maemo a a totobetseng a boitekanelo). Ga se bokanakang jwa madi a a sireletsang tshenyegelo/ditshenyegelo tsa mokgwatsamaiso o o totobetseng wa kalafo.

	Duela dithuso tsa mo bookelong, tse di ka ga melao ya thulaganyo e e kwadisitsweng. 
	Ga e duele ditshenyegelo tsa go robadiwa mo bookelong, melato ya dingaka kgotsa ditshenyegelo tse dingwe tsa kalafo. Aba palo e e sa fetogeng ya madi go motsholapholisi e e balelwang ka letsatsi kgotsa thuso ya madintsi e e duelwang fa tiragalo e e totobetseng e diragala.

	Kalafo ya malwetse a a kotsi e ka ga se se tlamelwang ke Palotlase ya Dithuso tse di Beilweng. Kalafo ya tlaleletso (sk kalafo ya molemo wa baeoloji kgotsa dikalafo tse di sa tlamelwang ka Palotlase ya Dithuso tse di Beilweng) e tla neelwa matlotlo go ya ka melao ya pakana ya thulaganyo ya thuso ya kalafo e e tlhophilweng.


	E ka duela fela ditshenyegelo/tshenyegelo ya go dira diteko le kalafo ya  HIV, Aids, lohuba, le malaria. Mefuta e mengwe yotlhe ya dipholisi tsa inšorense ga e duele tshenyegelo ya kalafo e e amanang le malwetse a a kotsi, fela e ka duela motsholapholisi madi a a sa fetogeng kgotsa thuso ya madintsi ya malwetse a a totobetseng a a kotsi go ya ka mametlelelo ya pholisi.

	
Ditekanyetso tsa go robadiwa kwa bookelong ka ngwaga di kwa godimo kgotsa ga di a lekanyediwa, tlhomame le ditlhopho tsa thuso tse di supilweng mo melaong ya thulaganyo ya ngwaga o o totobetseng wa thuso.
	Dithuso tsa pholisi ya inšorense ya pakakhutshwane ya tshireletso ya tlhaelo le tshireletso e e seng ya tshenyegelo ya kalafo ka ntlha ya go robadiwa kwa bookelong di lekanyeditswe go ya molao. Pholisi ya inšorense ya pakakhutshwane ya tshireletso ya tlhaelo ga e a letlelelwa go duela go feta R172 000 motho le motho ka ngwaga. Tshireletso e e seng ya tshenyegelo ya kalafo ka ntlha ya go robadiwa kwa bookelong e ka duela fela bogolo jwa R20 000 ka ngwaga.



[bookmark: _Hlk63074435]
4. DIPOTSO TSE DI BODIWANG GANGWE LE GAPE DITHULAGANYO TSA THUSO YA KALAFO

4.1. [bookmark: _Hlk63067730]Akhaoto ya Dipolokelo tsa Kalafo ke eng?
Ditlhopho dingwe tsa thuso ya kalafo di na le se se bidiwang akhaonto ya dipolokelo tsa kalafo (MSA). Ka gale ke phesente ya kabelo ya gago ya kgwedi nngwe le nngwe (bogolo jwa 25%), e e dirisiwang go duela ditshenyegelo tsa letsatsi lengwe le lengwe tsa kalafo ya kwa bookelong e e sa tlhokeng gore o robadiwe. Matlole mangwe le mangwe a a sa dirisiwang a fetisediwa kwa ngwageng o o latelang, mme fa o fetola dithulaganyo a ka sutisediwa kwa thulaganyong e e latelang ya kalafo fa e na le tlhopho ya MSA, kgotsa o tla a duelwa fa o fetogela kwa thulaganyong e e senang akhaonto ya polokelo. 
5. DIPOTSO TSE DI BODIWANG KA GALE - INŠORENSE YA BOITEKANELO 

5.1. A maloko a me a lelapa a ka sirelediwa mo inšorenseng ya me ya boitekanelo?
Ee, o ka iponela tshireletso le nngwe le nngwe ya leloko la lelapa la gago yo o batlang go le sireletsa, fa fela thulaganyo ya gago e tlamela se. 
5.2. A go a kgonega go oketsa madi a a sireleditsweng (bokanakang jwa tshireletso) fa ke na le pholisi e e teng ya inšorense ya boitekanelo? 
Ee, go a kgonega go oketsa madi a a sireleditseng mo bogolo jo bo letleletsweng (fa bo le teng) fa o setse o na le pholisi ya inšorense. E ka diriwa ka go golagana le setlamoinšorense sa gago le go bona gore ke ditshenyegelo dife tsa koketso eo, le diphetogo tse seo di ka se tlhokang mo konterakeng ya inšorense (pholisi) gareng ga gago le setlamoinšorense. 
6. Ke tlhopha jang gareng ga thulaganyo ya thuso ya kalafo kgotsa pholisi ya inšorense ya boitekanelo?

· Supa dithulaganyo di le mmalwa tsa thuso ya kalafo/ dipholisi tsa inšorense ya boitekanelo le go kopa tshedimosetso ka ga dithuso tsa tsona, dikabelo/diporimiamo, ditekanyetso le dikgaphelothoko. Tshwantshanya tshedimosetso e e tlametsweng go bona gore ke efe e e fitlhelelang ditlhoko tsa gago. 
· Kwa ntle ga dithuso tsa tlhokomelo ya boitekanelo, gape batlisisa gore ke dipolokelo dife tsa dithulaganyo / ditlamoinšorense tsa boitekanelo (kabo ya kgonotuelo), le tshenyegelo e e seng ya tlhokomelo ya boitekanelo, e e jaaka ditshenyegelo tsa tsamaiso, go netefatsa gore thulaganyo e o e tlhophang e mo maemong a a siameng a matlotlo le gore e aba boleng jo bo siameng - tsamaiso e e kwa godimo kgotsa dituediso tse dingwe di kaya gore o ka duela tshireletso ya gago go feta thulaganyo e nngwe e e nang le dituelo tse di kwa tlase.
· Kwa bofelong, tlhopha tlhopho e e maleba go ya ka ditlhoko tsa tlhokomelo ya boitekanelo, kgato ya gago ya botshelo le se o ka se kgonang.
· Mogakolodi wa matlotlo a ka go thusa go bona tharabololo ya ditlhoko tsa gago le tekanyetsokabo - lebelela gore a mogakolodi o dumeletswe sentle ke FSCA. 

7. Ka moo go diriwang ngongorego kgatlhanong le thulaganyo ya thuso ya kalafo ka teng
Dithulaganyo tsa thuso ya kalafo di na le mokgwatsamaiso wa tsona wa ka fa gare wa ditsweletso tsa dingongorego. O na le ditlhopho tse di latelang fa o sa kgotsofadiwa ke ntlha nngwe le nngwe ya thulaganyo ya thuso ya kalafo:
· Itsise thulaganyo ya gago ya kalafo ngongorego ya gago ka lokwalo. 
· Fa o sa kgotsofadiwa ke tharabololo ya ngongorego ya gago ka nako e e amogelesegileng o ka lebisa ngongorego ya gago kwa CMS. 

8. Ka moo go diriwang ngongorego kgatlhanong le setlamoinšorense sa boitekanelo
Ditlamoinšorense tse di dumeletsweng tsotlhe di na le matlhomeso a a beilweng a dingongorego le mekgwatsamaiso ya tharabololo ya dikganetsano. O na le ditlhopho tse di latelang fa o sa kgotsofadiwa ke dikungo tsa bona tsa matlotlo kgotsa ditirelo tsa bona: 

· Itsise setlamoinšorense sa gago ya boitekanelo kgotsa FSP e e dumeletsweng ngongorego ya gago ka lokwalo. 
· Fa o sa kgotsofadiwa ke tharabololo ya bothata jwa gago ka nako e e amogelesegileng, o ka bo lebisa mahala go Motlhokomedi wa Inšorense ya Pakakhutshwane, Motlhokomedi wa Inšorense ya Pakatelele kgosa Motlhomomedi wa Batlamedi ba Ditirelo tsa Matlotlo (yo gape a itsegeng e le Motlhomomedi wa FAIS). 
· Fa ngongorego ya gago e amana le kgonagalo ya tlolo ya Molao wa Inšorense ya Pakakhutshwane kgotsa Molao wa Inšorense ya Pakatelele, o tshwanetse go golagana le Bothati jwa Maitshwaro a Lephata la Matlotlo (FSCA). Fa ngongorego e amana le kgonagalo ya tlolo ya Molao wa Inšorense, o tshwanetse go golagana le Bothati jwa Tlhokomelo (PA). Fa nngwe ya Melao e e tlotswe, Motlhokomedi a ka neela FSCA kgotsa PA ngongorego ya gago. 

Lenanefoko 

	Lereo
	Tlhaloso 

	Ditekanyetso le Dikgapelo thoko 
	Ditekanyetso di kaya gore thulaganyo ya gago ya thuso ya kalafo kgotsa pholisi ya inšorense ya boitekanelo e tlamela tshireletso e e lekanyeditsweng mo maemong a a rileng a kalafo, mefuta ya dikalafo kgotsa mabaka. Kgapelo thoko e tlhalosa maemo a kalafo kgotsa mofuta wa tatlhegelo o o sa sirelediwang ke thulaganyo kgotsa setlamoinšorense. Dipholisi tse di farologaneng di ka nna le dikgaphelothoko tse di mmalwa, ka melawana ga e tlhalose ke mofuta ofe wa dikotsi o setlamoinšorense se tshwanetseng go o sireletsa. Jaaka go se na diPMB tse di teng go ditlamoinšorense, e santse e le tshwetso ya kgwebo ya setlamoinšorense go swetsa gore ke mofuta ofe wa dikotsi tse se tla di sireletsang.

	Pakatharabologelo 

	Fa o sa tswa go reka pholisi ya inšorense ya boitekanelo ka paka ya konteraka e e fetang malatsi a 31 mme go ise go duelwe thuso kgotsa go ise go tleleimiwe mme o a swetsa gore ga e a siama kgotsa ga o sa e batla ka lebaka lengwe, o ka tlogela pholisi mo malatsing a 14 morago ga go e reka. Fa o reka pholisi ya inšorense ya boitekanelo ka paka ya kgolagano ya kgwedi kgotsa kwa tlase, o ka tlogela pholisi ka bonako.
Paka e ya malatsi a 14 a pakatharabologelo, e dira fela mo pholising ya inšorense ya boitekanelo. 

	Tshenolo
	Tsweletso e fa leloko le thulaganyo ya thuso ya kalafo, kgotsa motsholapholisi le setlamoinšorense, ba tshwanetse go senolelana dintlha tsotlhe pele ga go saeniwa le go konosetsa konteraka. Fa go na le tshedimosetso e e botlhokwa ka ga hisetori ya gago ya ditleleimi kgotsa hisetori ya gago ya kalafo, tshedimosetso e e tshwanetse go senolelwa motlamedi wa gago wa ditirelo tsa matlotlo/mogakolodi wa matlotlo/mogwebisi.

	Dipeelo le mabaka a pholisi/melao ya thulaganyo
	Dipeelo tsa pholisi le mabaka ke ditlamelo tse di totobetseng, melao ya maitshwaro, ditlamego, le dipateletsego tse motho yo o sireleditsweng a tshwanetseng go di obamela, go nna a ntse a sireleditswe ke pholisi e e rileng. Fa mabaka a pholisi a sa fitlhelelwe, pholisi ya inšorense e ka se duele tleleimi ya gago.

Dipeelo le mabaka a thulaganyo ya thuso ya kalafo a kaiwa e le melao ya thulaganyo. Melao ya thulaganyo ya tlhopho e e totobetseng ya ngwaga wa tlhopho ya thuso e tla supa dipeelo le mabaka a konteraka gareng ga leloko le thulaganyo ya thuso ya kalafo. Go tshwana le dipeelo le mabaka a pholisi, tse di supa ditlamelo tse di totobetseng, melao ya maitshwaro, ditlamego, le dipateletsego tse leloko le tshwanetseng go di obamela, go nna le ntse le sireleditswe ke thulaganyo ya thuso ya kalafo.

	Porimiamo / kabelo
	Ke bokanakang jwa madi a o tla a duelang thulaganyo ya thuso ya kalafo gore e go neele "tshireletso ya boitekanelo" kgotsa o tla duela setlamoinšorense go bona "dithuso tsa pholisi", jaaka go tlhalositswe mo konterakeng ya pholisi kgotsa mo ditokomaneng tsa botokololo. Diporimiamo / dikabelo di duelwa ka gale ka dikgaotso tse go dumalanweng ka tsona, ka gale kgwedi le kgwedi kgotsa ka ngwaga. Dipeelo tse di dirisiwa ka go refosanelwa. 

	Thuso 

	Bokanakang jo bo duelwang ke setlamoinšorense kgotsa thulaganyo ya thuso ya kalafo go motho yo o dirang tleleimi, fa motho yo o sireleditsweng a latlhegelwa ke sengwe se se sireleditsweng ke pholisi ya inšorense ya boitekanelo kgotsa thulaganyo ya thuso ya kalafo. 

	Ditshenyegelo tsa tshireletso tlhaelo - e e itsiweng ka tlwaelo e le pholisi ya inšorense ya pakakhutshwane ya tshireletso ya tlhaelo / pholisi ya inšorense ya tlhaelo
	Pholisi ya inšorense ya pakakhutshwane ya tshireletso ya tlhaelo, pholisi ya inšorense ya tlhaelo (e e seng ya botshelo) e diretswe go tlamela tshireletso ya tlaleletso go bao ba ba setseng ba na le thulaganyo ya thuso ya kalafo. E sireletsa tlhaelo, kgotsa karolo ya tlhaelo, gareng ga tefo ya gago ya thulaganyo ya thuso ya kalafo (MST), le dikelo tse di duedisiwang ke diporofešenale tsa tlhokomelo ya boitekanelo ya poraefete. Maikaelelo a yona ke go netefatsa gore o sireleditswe fa ditshenyegelo tsa gago tsa kalafo kgotsa ditshenyegelo di feta kelo ya thulaganyo ya gago ya thuso ya kalafo, kgotsa tlhaelo nngwe le nngwe, gore o se latlhegelwe ke matlotlo, kwa ntle ga gore ditekanyetso tse dingwe tsa semolao, dipeelo le mabaka a fitlhelelwa. Tshireletso ya tlhaelo ga e a letlelelwa go duela go feta R172 000 motho le motho ka ngwaga (go tloga ka 2021).

	Motlamedi yo Tlhophilweng wa Tirelo

	Motlamedi wa tlhokomelo ya boitekanelo kgotsa setlhopha sa batlamedi ba tlhokomelo ya boitekanelo, se se tlhophiwang ke thulaganyo ya thuso ya kalafo jaaka (ba)motlamedi wa sona yo o ratwang go tlamela maloko ka temogobolwetse, kalafo, le tlhokomelo ya kalafo. Fa ditirelo di tlamelwa ke Motlamedi yo o Tlhophilweng wa Ditirelo go ya tshwanelo ya PMB, ga go tuelo e nngwe (tshenyegelo ya gago ya tlaleletso) e e ka dirang.



Ditntlha tsa kgolagano tse di botlhokwa 
Bothati jwa Maitshwaro a Lephata la Matlotlo (FSCA).
Go lebelela fa motlamedi wa ditirelo tsa matlotlo (FSP), mo ntlheng e setlamoinšorense sa boitekanelo kgotsa pholisi ya inšorense ya boitekanelo, se kwadisitswe kgotsa se dumeletswe go go rekisetsa dikungo le ditirelo tse tsa matlotlo, golagana le FSCA. 
	FSCA switchboard
	 012 428 8000

	Call Centre 
	 0800 20 3722 (FSCA)

	Nomoro ya fekese
	 012 346 6941

	Aterese ya Imeile
	 enquiries@fsca.co.za / complaints@fsca.co.za 

	Aterese ya lefelo
	 Riverwalk Office Park, Block B, 41 Matroosberg Road, Ashlea Gardens,
 Pretoria, South Africa 0081

	Aterese ya poso
	 P.O. Box 35655, Menlo Park, Pretoria, 0102

	webosaete
	 www.fsca.co.za



Go bona tshedimosetso ya thuto ya matlotlo ya badirisi (CED) go ya pele kgotsa fa o rata gore CEd e dire thutano ya mahala ya kitso ya matlotlo mo lefelong la gago, setšhaba, kereke, sekolo kgotsa kwa tirong golagana le CED ya FSCA. 
	Imeile
	 CED.Consumer@fsca.co.za 

	webosaete
	 www.fscamymoney.co.za



Bothati jwa Tlhokomelo (PA) 
Go bona gore setlamoinšorense e kwadisitswe go dira tiro, golagana le PA.
	Mogala
	012 313 3911/ 0861 12 SARB (0861 12 7272)

	Fekese
	012 313 3197/ 012 313 3929

	Imeile
	PA-Info@resbank.co.za

	Aterese ya poso
	P.O. Box 8432, Pretoria 0001

	Aterese ya Lefelo:
	South African Reserve Bank, 370 Helen Joseph Street, Pretoria 0002

	webosaete
	www.resbank.co.za



Motlhokomedi wa Inšorense ya Pakakhutshwane (OSTI) le Motlhokomedi wa Inšorense ya Pakatelele (OLTI)
Fa go na le dingongorego tse di amanang le dipholisi tsa inšorense ya boitekanelo, golagana le Motlhokomedi wa Inšorense ya Pakakhutshwane kgotsa Motlhokomedi wa Inšorense ya Pakatelele, go ikaegile ka tlhophelo ya pholisi, e ka nna ya pakakhutshwane (e e seng ya botshelo) kgotsa ya pakatelele (ya botshelo). Tsweetswee tlhokomela gore setlamoinšorense sa gago se tshwanetse go newa tšhono ya go rarabolola bothata kgotsa ngongorego pele ga e lebisiwa go motlhokomedi. 
Motlhokomedi wa Inšorense ya Pakakhutshwane (OSTI)
	[bookmark: _Hlk66789393]Mogala
	011 726 8900

	Sharecall
	0860 726 890

	Fekese
	011 726 5501

	Imeile
	info@ombud.co.za 

	Aterese ya lefelo
	1 Sturdee Avenue, 1st Floor, Block A, Rosebank, Johannesburg 2196

	Aterese ya poso
	Private Bag X45, Claremont, Cape Town 7735

	webosaete
	www.osti.co.za



Motlhokomedi wa Inšorense ya Pakatelele
	Mogala
	021 657 5000

	Sharecall
	0860 103 236

	Fekese
	021 674 0951

	Imeile
	info@ombud.co.za 

	Aterese ya lefelo
	21 Dreyer Street, 3rd Floor, Sunclare Building, Claremont, Cape Town,7700

	Aterese ya poso
	Private Bag X45, Claremont, Cape Town 7735

	webosaete
	www.ombud.co.za



Ga o na bonnete jwa gore o tshwanetse go golagana le motlhokomedi yofe? Golagana le ntlha e e mo bogareng ya kgolagano fa go na le dingongorego le dipotso tse di amanang le inšorense.  
	Sharecall
	 0860 103 236 / 0860 726 890

	Telefax
	 086 589 0696

	Imeile
	 info@insuranceombudsman.co.za

	webosaete
	 www.insuranceombudsman.co.za



Lekgotla la Dithulaganyo tsa Kalafo (CMS)
Golagana le CMS go bona go feta ka ga seabe sa lona, ditshwanelo tsa maloko, Palotlase ya Dithuso tse di Beilweng (diPMB), le ka moo go tlhomiwang ngongorego kgatlhanong le thulaganyo ya kalafo ka teng. 
	Mogala
	012 431 0500

	Setheo sa Tlhokomelo ya Badirisi
	0861 123 CMS (267)

	Fekese
	086 206 8260

	Imeile
	information@medicalschemes.co.za 

	Dingongorego

	Fekese
	086 673 2466

	Imeile
	complaints@medicalschemes.co.za 

	Aterese ya lefelo
	Block A, Eco Glades 2 Office Park, 420 Witch - Hazel Avenue, Eco Park, Centurion, 0157

	Aterese ya poso
	Private Bag X34, Hatfield, 0028

	webosaete
	www.medicalschemes.co.za



Motlhokomedi wa Batlamedi ba Ditirelo tsa Matlotlo (Motlhokomedi wa FAIS)
Fa go na le dingongorego tse di amanang le bagakolodi ba matlotlo le batsereganyi golagana le Motlhokomedi wa FAIS. Tsweetswee tlhokomela gore setlamoinšorense sa gago se tshwanetse go newa tšhono ya go rarabolola bothata kgotsa ngongorego pele ga e ka lebisiwa go Motlhokomedi wa FAIS. 
	Mogala
	012 762 5000

	Sharecall
	086 066 3274

	Fekese
	011 348 3447

	Imeile
	info@faisombud.co.za

	Dingongorego ka ga tirelo ya rona
	hestie@faisombud.co.za 

	Dipotso ka maemo a dingongorego
	enquiries@faisombud.co.za 

	Aterese ya lefelo
	Kasteel Park Office Park, Orange Building, 2nd Floor, 546 Jochemus Street, Erasmuskloof, Pretoria, 0048

	Aterese ya poso
	P.O Box 74571, Lynnwood Ridge, 0040

	webosaete
	www.faisombud.co.za



© 2021 FSCA
BOITATOLO
Tshedimosetso e e mo bukaneng e e tlametswe ke Bothati jwa Maitshwaro a Lephata la Matlotlo (FSCA) ka maikemisetso a tshedimosetso fela. Tshedimosetso e ga se kgakololo ya semolao, porofešenale, kgotsa matlotlo. Fa go tseilwe tlhokomelo go netefatsa diteng di a thusa le gore di nepagetse, FSCA ga e neele netefaletso le ditsholofetso malebana le se mme ga e amogele molato mongwe le mongwe semolao kgotsa maikarabelo a diteng kgotsa nepagalo ya tshedimosetso e e tlametsweng jalo, kgotsa tatlhegelo nngwe le nngwe kgotsa tshenyego e e tlhodilweng ke kgolagano ka tlhamalalo kgotsa e seng ka tlhamalalo ya go ikaega ka tiriso ya tshedimosetso eo. Kwa ntle le fa go tlhalositsweng ka tsela nngwe teng, tetlokhopi ya tshedimosetso yotlhe ke ya FSCA. Ga go tshedimosetso mo bukaneng e e ka gatisiwang gape kgotsa fetisiwa kgotsa dirisiwa gape kgotsa diriwa teng ka mokgwa mongwe le mongwe kwa ntle ga tumelelo pele e e kwadilweng e e bonweng kwa Kantorong ya FSCA ya General Counsel.

1


 


 


Thulaganyo ya Thuso ya Kalafo vs Pholisi ya Inšorense ya 


Boitekanelo 


-


 


Pharologano ke eng, le gore ke efe e e 


ntshiametseng?


 


Ketapele/Matseno


 


Gore o tlhopha thulaganyo ya thuso ya kalafo kgotsa pholisi ya inšorense ya boitekanelo, go tla ikaega ka 


mokgwatshelo wa gago, ditlhok


wa


 


tsa gago le tekanyetsokabo ya gago. Ditshenyegelo gareng ga dilo tse 


pedi tse di tla farologana gonne dikungo di aba ditirelo le dithuso tse di farologaneng. Sedirisiwa se 


s


e tla 


go tlamela ka tshedimosetso ya ditlhopho tse 


ka bobedi, gore go kgone go dira tshwetso ka kutlwisiso mo 


go tsona.


  


 


Go botlhokwa go itse gore ke melao efe e e dirang mo dikungong tse le gore ke mekgatlho efe e e 


diragatsang melao e.


 


 


·


 


Dithulaganyo tsa thuso ya kalafo di dira fela ka Molao wa 


Dithulaganyo tsa Kalafo (


wa 


No. 


ya 


131 


wa 1998) (Molao wa Dithulaganyo tsa Kalafo), o o diragadiwang ke Lekgotla la Dithulaganyo tsa 


Kalafo (CMS).


 


 


·


 


Go tshwara badirisi sentle, ditlamoinšorense tsa boitekanelo tse e seng tsa botshelo di ka ga Molao 


wa Inšor


ense ya Pakakhutshwane (No. 53 wa 1998) mme Ditlamoinšorense tsa boitekanelo tsa 


botshelo di ka ga Molao wa Inšorense ya Pakatelele (


wa 


No. 


ya 


52 wa 1998), jaaka go le maleba, 


ke melao e e diragadiwang ke Bothati jwa Maitshwaro a Lephata la Matlotlo (FSCA)


.


 


 


·


 


Ditlamoinšorense tsa boitekanelo tse e seng tsa botshelo le tsa botshelo le tsona di ka ga Molao 


wa Inšorense (


wa 


No. 


ya 


18 wa 2017), o e leng molao o o rotloetsang kgonego ya matlotlo mme o 


diragadiwa ke Bothati jwa Tlhokomelo (PA)  (karolo ya 


Banka ya Aforikaborwa ya Rasefe (SARB)).


 


 


Tlhokomela: 


Inšorense ya pakakhutshwane e kaiwa jaanong e le inšorense e e seng ya botshelo, fa 


inšorense ya pakatelele e itsiwe jaanong e le inšorense ya botshelo.


 


 


Ka molao, dithulaganyo tsa thuso ya kalafo ga 


di a tshwanela go tlhopholola batho ka tsela e e sa siamang 


mo tlamelong ya tlhokomelo ya boitekanelo le tshireletso ya ditshenyegelo tsa kalafo go ya ka lotso, 


dingwaga, bong, kemo ya lenyalo, tshimologo ya morafe kgotsa ya loago, semelo sa bong, boimana,


 


bogolo 


kgotsa maemo a boitekanelo. Ditlhokego tse di tshwanang tse di thibelang tlhophololo e e sa siamang di a 


dira mo dipholising tsa inšorense ya boitekanelo.


 


Go na le banna le seabe ba ba farologaneng 


ba


 


o tshwanetseng go 


ba


 


tlhokomela. Thulaganyo ya 


thuso 


ya kalafo (mo ntlheng e thuso ya kalafo) kgotsa setlamoinšorense/motlamedi wa kungo (mo ntlheng e 


pholisi ya inšorense ya boitekanelo) kwa bofelong maikarabelo a sona ke go go sireletsa mo 


ditshenyegelong tsa kalafo kgotsa go duela bokanakang  jo 


g


o 


dumalanweng ka jone go ya ka konteraka 


ya inšorense. Mogakolodi yo o dumeletsweng wa matlotlo a ka go thusa go tlhopha kungo ya matlotlo e e 


siametseng ditlhoko tsa gago tsa kalafo le boitekanelo le tekanyetsokabo 


-


 


batho ba 


b


a laolwa gape ke 


FSCA, fela ka


 


molao o o farologaneng, o e leng Molao wa Ditirelo tsa Kgakololo le Tsereganyo tsa Matlotlo 


(


wa 


No. 


ya 


37 wa 2002). Batlamedi ba kungo ba dumeletswe go rekisa dikungo tsa bona tsa matlotlo le 


ditirelo ka bagakolodi ba matlotlo kgotsa ka tlhamalalo ka dith


ekiso ka mogala kgotsa inthanete.


 


Fa o bona kgakololo ya matlotlo, gatelela gore mogakolodi a go tlamele ka dintlha tsa dituelo, tshenyegelo 


le se se akareditsweng/se se sa akarediwang mo tshireletsong. Go bona tshedimosetso go ya pele ka ga 


seabe sa mogak


olodi wa matlotlo etela www.fscamymoney.co.za


  


 


Lenane la ditlhaloso le teng kwa bokhutlong jwa sedirisiwa ka maikemisetso a kaelo. Lenanefoko le le tla 


go thusa go tlhaloganya mareo a a thekinikale a a amanang le thuso ya kalafo le inšorense ya boitekanelo. 


 


 


 




1     Thulaganyo ya Thuso ya Kalafo vs Pholisi ya Inšorense ya  Boitekanelo  -   Pharologano ke eng, le gore ke efe e e  ntshiametseng?   Ketapele/Matseno   Gore o tlhopha thulaganyo ya thuso ya kalafo kgotsa pholisi ya inšorense ya boitekanelo, go tla ikaega ka  mokgwatshelo wa gago, ditlhok wa   tsa gago le tekanyetsokabo ya gago. Ditshenyegelo gareng ga dilo tse  pedi tse di tla farologana gonne dikungo di aba ditirelo le dithuso tse di farologaneng. Sedirisiwa se  s e tla  go tlamela ka tshedimosetso ya ditlhopho tse  ka bobedi, gore go kgone go dira tshwetso ka kutlwisiso mo  go tsona.      Go botlhokwa go itse gore ke melao efe e e dirang mo dikungong tse le gore ke mekgatlho efe e e  diragatsang melao e.        Dithulaganyo tsa thuso ya kalafo di dira fela ka Molao wa  Dithulaganyo tsa Kalafo ( wa  No.  ya  131  wa 1998) (Molao wa Dithulaganyo tsa Kalafo), o o diragadiwang ke Lekgotla la Dithulaganyo tsa  Kalafo (CMS).        Go tshwara badirisi sentle, ditlamoinšorense tsa boitekanelo tse e seng tsa botshelo di ka ga Molao  wa Inšor ense ya Pakakhutshwane (No. 53 wa 1998) mme Ditlamoinšorense tsa boitekanelo tsa  botshelo di ka ga Molao wa Inšorense ya Pakatelele ( wa  No.  ya  52 wa 1998), jaaka go le maleba,  ke melao e e diragadiwang ke Bothati jwa Maitshwaro a Lephata la Matlotlo (FSCA) .        Ditlamoinšorense tsa boitekanelo tse e seng tsa botshelo le tsa botshelo le tsona di ka ga Molao  wa Inšorense ( wa  No.  ya  18 wa 2017), o e leng molao o o rotloetsang kgonego ya matlotlo mme o  diragadiwa ke Bothati jwa Tlhokomelo (PA)  (karolo ya  Banka ya Aforikaborwa ya Rasefe (SARB)).     Tlhokomela:  Inšorense ya pakakhutshwane e kaiwa jaanong e le inšorense e e seng ya botshelo, fa  inšorense ya pakatelele e itsiwe jaanong e le inšorense ya botshelo.     Ka molao, dithulaganyo tsa thuso ya kalafo ga  di a tshwanela go tlhopholola batho ka tsela e e sa siamang  mo tlamelong ya tlhokomelo ya boitekanelo le tshireletso ya ditshenyegelo tsa kalafo go ya ka lotso,  dingwaga, bong, kemo ya lenyalo, tshimologo ya morafe kgotsa ya loago, semelo sa bong, boimana,   bogolo  kgotsa maemo a boitekanelo. Ditlhokego tse di tshwanang tse di thibelang tlhophololo e e sa siamang di a  dira mo dipholising tsa inšorense ya boitekanelo.   Go na le banna le seabe ba ba farologaneng  ba   o tshwanetseng go  ba   tlhokomela. Thulaganyo ya  thuso  ya kalafo (mo ntlheng e thuso ya kalafo) kgotsa setlamoinšorense/motlamedi wa kungo (mo ntlheng e  pholisi ya inšorense ya boitekanelo) kwa bofelong maikarabelo a sona ke go go sireletsa mo  ditshenyegelong tsa kalafo kgotsa go duela bokanakang  jo  g o  dumalanweng ka jone go ya ka konteraka  ya inšorense. Mogakolodi yo o dumeletsweng wa matlotlo a ka go thusa go tlhopha kungo ya matlotlo e e  siametseng ditlhoko tsa gago tsa kalafo le boitekanelo le tekanyetsokabo  -   batho ba  b a laolwa gape ke  FSCA, fela ka   molao o o farologaneng, o e leng Molao wa Ditirelo tsa Kgakololo le Tsereganyo tsa Matlotlo  ( wa  No.  ya  37 wa 2002). Batlamedi ba kungo ba dumeletswe go rekisa dikungo tsa bona tsa matlotlo le  ditirelo ka bagakolodi ba matlotlo kgotsa ka tlhamalalo ka dith ekiso ka mogala kgotsa inthanete.   Fa o bona kgakololo ya matlotlo, gatelela gore mogakolodi a go tlamele ka dintlha tsa dituelo, tshenyegelo  le se se akareditsweng/se se sa akarediwang mo tshireletsong. Go bona tshedimosetso go ya pele ka ga  seabe sa mogak olodi wa matlotlo etela www.fscamymoney.co.za      Lenane la ditlhaloso le teng kwa bokhutlong jwa sedirisiwa ka maikemisetso a kaelo. Lenanefoko le le tla  go thusa go tlhaloganya mareo a a thekinikale a a amanang le thuso ya kalafo le inšorense ya boitekanelo.       

